
Sgeul air Gaol 'us Gaisge 

(Air a ieantuinn.) 

18 duilich 'inuseadh acli is furasda 'thoirt 
fo mheamna mar a ghabh each ri 
treubhantas Arsacius. Iorgail agus 

I buaireas, garbhuaic agus tabaid, cha 
teid caimit a clmir a' chuis. A h-uile fear agus a 
blieul fosgailte mur gu 'm b' ami a' stri co a bu 
mho gutli na a cheile. Gliabh Licinius an staidh-
ir, a bha 'na cheann do 'n rathad uaigneach aigc 
fein do 'n luchairt. Dh' fhan Bassus nine ghoirid 
'na dheigh, agus cliunnacas e gu h-ard air an 
righ-chaithir anns a' ghrianan a' cuir nan car 
dheth, braoisg agus spluig air, a' chorruich fein 
'ga bhauadh a' cuir neul 'na chainnt 'ga fhagail 
liodacli, manntach agus a leithid sin de straoigh-
lich air each agus nach cualas le fear no fear an 
robh dad aige 'ga radh, no idir ciod a bha air 
no uaith. Seal beag da air an t-seol sin, agus 
thug e cul, agus ghabh sios an staighir, dalta 
Licinius. 

Cha n 'eil fhios o'n talamh an dcach na 
Criosduidhean eile a' chuir gu bas, ach saoilear 
gu'm bu gheal an airidh an leigeil inn sgaoil agus 
mar a chaidli 'iomairt orra dc fhoirneart eheana 
fein 1': am priosunacliadli agus an sgiursadh. 

Ach o nach do theirig an gggul fathasd, iotn-
aineamaid leis. lomthusa Arsacius, fhuair e a 
h-uile chothrom do 'n mhnaoi oig gus an d' fhuair 
e aite tearuinte di, ach roimh 'n chabhanaieh, 
thainig fios an eagail Ie fear a bha 'na fchraill 
anns an luehairt, duine a bha gu math mor aig 
Arsacius ; agus dh' fhiafraich Arsacius sgeula 
dheth, no ciod e fath mu 'n tainig c aim, agus 
thubhairt esan nach bu teic oleas, agus dh' innis 
da trid sios a h-uile ear mar a dh' eirich anns an 
luchairt an deigh do 'n lompaire a ruigsinn. 
Chaidh esan agus Bassus an ceann comhairle, 
agus is e thug orra e gu 'n do sgaoil an iomradh 
anns gach leth gu 'n robh lompaire an aircl an 
iar an deigh cogaidli a ghairm air Lioinius, agus 
gu 'm b'e Byzantium (ard-bhaile Licinius) a bu 
mhiann leis a thoirt a maeh, agus gu 'n do 
ghlaodhadh leis gu 'n ciionadh e na Criosduidhean 
air an naimhdean. B'e crioch an sgeoil e gu 'n 
deacli Licinius air deargan dearg a chothaich mar 
gheall air so, agus gu 'n do rinn Bassus raaorach 
fhad's a bha an traigh aim le a iarraidh air an 
Iompaire Arsacius a' ghlacadh 'na phriosunach, o 
chionn saoradh a bhi aige 'ga dheanamh air 
ciomach an righ gun a chuir ann an cead an righ 
an toiseach ; thubhairt Bassus a thuilleadh air 
sin nach bu choir a' chuis a' leigeil leis na 
Criosduidhean eile ach an grad chuir gu bas leis 
na beistean a' leigeil r.n sas annta, agus Candida 
a chuir ann air thoiseach air each. Bu mhath le 
Bassus gu 'n rachadh a toirt dasan, agus gu 'in 
bitheadh i (ars' esan) toileach 'na leoir am bas 
'fhulang an deigh da bhi deas dhi; ach cha 'n 
aontuicheadh Licinius leis a sin ach a mliain a 
toirt do na leomhain. 

An uair a fhuair an traill nine air a mhaigh-
sfcir, thainig e os iosal gu tigh a charaid, 'ga radh 
ris fein nach bu ghearan leis a shaothair nam b' 
urrainn da fun a dheanamh air; "agus," ars' 
esan, "is e am bonn a tha agaibh ri a dhcanamh 
a nis, ach na buinu a thoirt as, agus a h-uile 
cabhag a bhitheas ort, cha 'n uilear dhut e." 

B'e duine gramail, foghainteach a bha ann an 
Arsacius, lan seol agus comhairle, agus lamh aige 
a bheireadh a mach an rud a dhealbhadh 'inn-
tinn. Bu ghoirid a' mhoill da an fcigh anns an 
do chuir Candida seachad an oidhche a thoirt air, 
agus dh' iarr e a dh' acbanaich uirre teicheadh 
leis gu aite eile, agus gach rud a bh' aice 'na 
aghaidh sin chuir e an darna taobh e mar rud 
suarach. Chunnaic ise gu 'm b'e an fhirinn a 
bha aige agus nach robh stath dhi 'ga radh gu 'm 
b' olc. Gus an sgeul a chuir an giorrad, chuir 
iad uidheam air gach ni, agus iad fein as aithnc, 
agus ghabh iad long mu thuaiream Nicomedia, 
agus Mairi, a piuthar bheag, comhla riutha, o 
chionn gur ise a rinn an saoradh air ceann Chan-
dida. Cha bu chlos agus cha bu tamh daibhsan 
c, ach a' reubadh cuain fad tri laithean gus an 
tainig iad ann am marbhan na h-oidhche gu tir 
fo 'n bhaile sin. Leig iad diubh an sgios mara 
agus an iomaguin, agus thog iad mir beag fear-
ainn ann. 

Dh' eirieh Bassus air a bmeathas ain-sgcunach 
an uair a fhuair e am mach gu 'n do thar iad as 
air gun taing, gun sgeul no tuairisg orra ach mar 
shluigeadh an talamh iad. Chuir e forfhais os 
iosal o'aite am faigheadh e iad, ach bu bheag a 
mhath dha sin, le fheobhas agus a rinn iad an 
gno fein. Ach is ann a b' fheudar da leigeil leo 
a nis, agus a mhalairt obair r'a dheanamh aige; 
bha Constantine, lompaire an aird an ear, dluth 
do 'n 'jhaile. B' eiginn dol a mach agus ceaim a 
thoirt do 'n namhaid, agus chaidh a' chath a 
chuir faisg air Hadrianople. Ach bha fear air 
an fhear agus am fear a bharrachd aig Constan­
tine agus theich Licinius gu Chalcedon, far an 
deach cath eile a chuir. Chaidh Constantine 
thar an air uair eile, agus as a sin do Licinius 
gu ruig Chrysopolis, agus ehaidh a' chath a chuir 
air a rithisd. Thar an air do Chonstantine a 
rithisd, agus mar a b' airde dasan 1)' isle do 'n 
fhcar eile. Cha do sharuieheadh an seanfhacal 
an uair so, " A m fear a bhios an diugh an 
uachdar, car mu char a nuas e maireach." B ' 
eiginn do Licinius striochdadh, agus aontachadh 
ris na chaidh chuir fa chefmhair. Thug e Thess-
alonica air an deigh a dhreuchd a' leigeil dheth 
agus a thoirt do Chonstantine, agus thug Bassus 
Nicomedia air. Ghabh Constantine iompaireachd 
an domhain os laimh, agus chuir e stad air a 
gheur-leanmhuinn choidhche. 

Hi maireann a' chogaidh, bhitheadh Candida a' 
teagasg Arsacius agus thug i air gabhail ri' 
Criosd. An uair a chaidh crioch air a' chogadh, 
ghabh e 'na fhear-freieeadan aig uachdaran a' 
bhaile, agus is gann a ruigear a leas a radh gu 'u 

d' iarr e uirre gabhail 'na mnaoi aige-san. Ach 
sin cha deanadh i air an am. Bha e a nis 'na 
Chriosduidh, ars' ise, agus beatha ur roienhe; 
cha rachadh i a chuir dragha air, an tus fcoiseach-
aidh ; b'e posadh a bu lugha a bu ghann di 
dheanamh do 'n duine a chuir saoi o bhas agus o 
naire i ; ach an drasd gu 'n seachnadh c a h-at'a-
nuadhachadh ni 's fhaide; phesadh i e nan 
deanadh e foighidinn. Thubhairt e nach bu 
mho air agus beagan eiod a rachadh air no dheth 
ach gu 'n deanadh i a phosadh agus gu 'm bu 
mhor an fhoighidin aige fuireach. Ach cha 
ghabhadh i cur bharr a ruin fhathasd ; agus 
shuidh i a h-inntinn air i feiu agus a piuthar 
bheag a' bheathachadh mar a b' fhearr a b' urr-
ainn di. Bu luath leatha mar a bha an aimsir a' 
gabhail seachad, agus chaidh gach ni chord 
suaimhneis an uair a thugadh a' chuing bharr 
nan Cr'iosduidhean. 

Air an doigh sin di fad bliadima an deigh di 
an coinneamh sgeanaoh sin a thoirt do 'n bhas. 
Feasgar soilleir earraich agus i tighinn dachaidh, 
a lamh 'na cliabh falamh agus i tar eis a cuid 
mheasan 'us fhluirichean a reic, a piuthar bheag 
a' tristrich agus a' frith leuni ri a taobh. Eagal 
agus iomaguin an lath a bha siud ach beag air an 
leigeil di. Bha i fein a' falbh de cheum aotrom 
banail, agus cabh" - uirre gus gnothuch an la a 
chuir seachad, v . \ '""'.h-fcasgar a chaitheaiiili, 
agus an sin aite eile a thoirt orra far an coinnich-
eadh iad Arsacius, a bha gus an toirt sgriob leis 
gus an amhainn an oidhche sin fein, agus cha bu 
mhath le Candida gu 'm biodh facial air nach 
robh iad a' tighinn. 

Bha iad an deigh sraid 'fhagail agus cearn no 
oiseann sraide a chuir dhiubh, an uair a chuir 
Mairi lamh gu h-obann air gairdean a peathar. 

" Feuch, ' Dida ! ' " ars' ise, agus beagan de 'n 
sgeon 'na cagar, ".Co c sin ? " 

Dh' fheuch i an taobh a bha suil a peathar a' 
sealltuinn. Chunnaic i an duine an sin agus e 
'ga laire o thaobh thall na sraide, ach b'e an 
truaill de a bh' ann dheth a bh' ann. Bha fait 
agus fiasag air dol thairis air, aghaid'i misgeach 
air, agus e gun omhail 'na ghnuis, ach fuath, 
iongnadh agus aingidheachd. Cha d' aithnich 
ise an toiseach e, ach thainig iongantas uirre 
agus barrachd eagail an uair a Alt' aithnich. 
Bassus, Bassus a rithisd, ach e ach beag air a 
chuir as aithne leis an fheusaig agus luideagan 
agus tiusdaireachd a choltais. Bha uspag bheag 
'na com an uair a rug i air laimh Mairi 'ga tarr-
uiug chuice agus 'ga radh rithe, " Tiugainn, a' 
chuisle, na seall air an duine sin ! Greasamaid 
dhachaidh !" 

Thuit a dudam agus a dadam uirre ; ar leatha 
gu 'n robh toiseach aig an fheasgar air ciaradh, 
agus gu 'n robh na neoil a' dluthachadh uimpe, 
agus cha b' iongnadh di agus na dh' flmlaing i 
air a shailthaobh. Bhuail an teagal a rithisd i, 
an .uair a mhothaich i gu 'n robh esan 'ga lean-
tuinn, air a luaithead's ge 'n siubhladh i, agus 
cha robh tlachd aice feiu d'a chuideachd. 

B' fhada leatha mar a bha an tigb bhuaipe. A 
h-anail 'na h-uchd, an leanabh trom aico agua i 
gun luths 'na easan agus a coehull a cridhe leis 
an eagal. Is gann a b' urrainn di cas a chuir 
foidhpe, ach an uair a thainig a dachaidh 'na 
sealladh, gheuraich i uirre fein agus ruith i. Cha 
b' urrainn di riamh 'innseadh mar a rainig i an 
tigh, ach is e ruigsinn a rinn i fa dheireadh shiar 
thall, agus bu ghann uirre a chreidsinn gu 'n 
d' rainig. Bhuail i asteach, dhun i an dot us 'na 
deigh, agus ghrad chuir i suas an crann air, agus 
chuir i Mairi an ard an staidhir, gus nach faic-
eadh i fiatnh an eagail air aghaidh a peathar. 

Cha robh aig Mairi bhig air a' chuis uile gu 
Mr ach gur e feala-dha no spors a bh' ami. Ach 
bha ise a nis agus an t-ana-cothrom aice; bha a 
namhaid gun teagarah air a toir, agus a cheart 
cho cinnteach ris a sin, dh' iomaireadh e a dhroch 
thoil air a leannan 'na deigh, agus ciamar a nis a 
gheibheadh a gradh brath mar a dh' eirich agus 
gu 'n seachnadh c cunnart? Suil de 'n tug i 
troimh an uiuneig bhig a bha anns an dorus, 
chunnaic i am Probhaisd air aghaidh an fcighe am 
mach, agus coinneal nimheil 'na shuilean. Ciod 
e a bha e a' cuir roimhe 1 An deanadh e fuireach 
an sin gus an tigeadh i a mach ? . 

Bit chara di, co dhiubh, sanas a' chuir a dh' 
ionnsuidh a leannan, agus sgeul na dunach a 
leigeil lis da. Chaidh i do sheomar eilc, chuir i 
an cliabh air an urlar, thug i as a broilleach 
meamhran sgriobhaidh agus peann, agus thoisich 
i air sgriobhadh. 

" Chasadh B. an diugh orm agus lean e mi gu 
ruig mo thigh, agus mise a' deanamh an iuil da 
agus cha 'n ann do ni' dheoin. Tha faire 'ga 
dheanamh aige air an tigh a nis. Cha 'n fhuilear 
no gu 'm bheil e am brath foillc dhomh. Na 
tigeadh thu an nochd, ma's fhaigheadh e brath 
ort mar an ceudna. Cia mar a theid sinn as air 1 
no cia mar a dh' fhairtlicheas sinn air ?" 

An uair a bha an litir ud sgriobhte aice, 
ghlaodh i air Mairi. Bha am paisde a' cuirn-
eachadh a' bhuird, agus a' toirt am mach a' bhidh 
a bu trath dhaibh, agus i gu neo-fhiosrach air 
cunnart. 

" A ' Mhairi, a' chridhe," ars' ise, agus dh' 
fhiach i ri a guth a' shocrachadh, " tha spors ur 
ann ri a chluich. Bi sineadh as leth an litir so 
gu Arsacius, ach cha 'n e dol am mach air an 
ard-dorus a ni thu. Bi mise 'gad fhaireadh an 
sin, agus feumaidh thu mo sheachnadh, agus am 
balla tha cul an tighe a' streapadh. An urrainn 
dut an uiread sin? Is math a gheibhear thu. 
Teann a nis, tog ort, ach cum 'nad chuimhne gur 
a milleadh spors e, ma chithear leam thu, agus 
thoir do cheart aire dean mar a dh' iarras 
Arsacius riut." 

Phog i an leanabh, leis am bu gheal gach ni ur 
no spors neo-abhaisteach, gu sonruichte streap­
adh ; agus thug Mairi cul an tighe uirre, agus as 
gu brath leatha cho bith ri luch. 

(Ri Itaiituinn.) 

CLANN RUARI. 

BH A tri mic aig Somhairle Mor Mac Ghille-
bride, Dughall, Raonall, agus Aonghus. 

Bha da mhac aig Raonall, Domhnall agus Ruari. 
B'e Ruari gineadair agus ceud cheann-cinnidh 
Chlann Ruari. Fhuair Ruari bho 'athair Muicl-
eart, Arasaig, Morair, Cnoideart, eilein Bhoid, 
agus roinn de Chinntire. Thug e creachan a tri 
bailtean an Eirinn an 1212. A bhliadhna an 
deidh so chaidh e do dh-Eirinn agus thug e leis a 

cuid de na h-eaglaisean a h-uile ni de 'm b' urr­
ainn e feurh a dheanamh. Thug na Stiubhartaich 
bhuaith cilein Bhoid mu 'n bhliadhna 12G0. 
Bha e mar sin na 'namhaid do na Stiubhartaieh. 
Chog o, gu diieas fo righ Haco aig Blar na 
Lairge an 1263. Dh' eug e mu 'n bhliadhna 
1270. Bha da mhac aige, Ailein agus Dughall. 
Thainig Ailein a staigh an ait 'athar. Bha mac 
aig Dughall do 'm b' ainm Donnachadh. Bha da 
mhac aig Donnachadh, Fearchair agus Donnach­
adh Og. 

Bha tri mic dhiolain aig" Ailein mac Ruari, 
Ruari, Ai'ein, agus Lachainn. Bha aon nighean 
aige, Cairistine no Ciorstaidh, ri a mhnaoi. 
Thainig Ruari a staigh an ait 'athar mar cheann-
cinnidh, ach cha d' fhuair e seilbh air an fhear-
ann. Thug an lagha oighreachci a h-athar, do 
Chiorstaidh. Bha mac aig Ailein ris an abair-
teadh Raonall Fionn, agus bha mac aig Raonall 
Fionn do 'at b' ainm Tomas. 

Phos Domhnall, Iarla Mhar, Ciorstaidh Nic-
Ruari, agus bha fcriuir chloinne aige rithe, 
Gartnaidh, Tseabal, agus Mairi. Phos am Brus-
ach Iseabal, agus bha aon nighean aige rithe, 
Mairsili, a bha pbsda ri Bhaltair Stiubhart. 
Phos Coinneach Sutharlan, larla Chataoibh, 
Mairi. 

Thug Ciorstaidh Nic-Ruari, ban-Iarla Mhar, 
thairis do 'n Bhrusach air son a brathar, Ruari, 
na fearainn a learias : cuid de Mhuideart, cuid do 
dh-Arasaig, Eige's Rum, cuid do dh-Uidhist a 
Chinn-a-deas, Barra, agus na Hearradh. Thug 
am Brusach coir do Ruari air na fearainn so, 
agtis bu mhath a b' fhiach dha sin. Bha Ruari 
anabarrach diieas dha. Bha e air fear de na 
h-Eilcinich a chuidich leis, aig blar Allfc-a-
IVnon kicb. SH3 saors' a chosnadh do dh-Albainn. 
Bha tritoir chloinne aig Ruari, Raonall, Ailein 
agus Amaidh. 

Anns a bhliadhna 1342 thug Daibhidh Brus 
coir do Raonall Mac-Ruari air beagan de 
dh-fhearainn an Cinn-taile. An 1343 thug e dha 
coir air TJidhist, Barra. Rum, Muideart, Morair, 
Arasaig, agus Cnoideart. Chaidh Ruari a mhort 
aig Peirt le Uilleam Ros, larla Rois, an 1346. 
Thainig' Ailein a bhrathair a staigh na 'aite. 
Chaochail Ailein gun mhac, gun nighiun, a 
gheibheadh a chuid fearainn. Bhuineadh oigh-
reachd Chlann-Ruari a nis do dh-Amaidh, piuthar 
Raonaill is Ailein. 

Phos Iain nan Eileinean . Amaidh Nic-Ruari, 
agus b'e deiieadh na cuiso gu 'n d' fhuair e 
fearann a h-athar leatha. Cleas Chaluim a 
Ghlinne bha roinn mhath de ghaol a bhith mor 
ann an Iain. Bha e-fhein is Amaidh cairdeacb 
agus ghabh e air gu 'n robh a chogais ga 'bhuar-
adh gu li-olc air son i a bhith aige mar mhnaoi. 
Chuir e bhuaith i agus phos c Mairearad, nighean 
Roib Stiubhart, oighre Dhaibhidh Bhruis. 
Thainig Rob gu bhith na 'Righ an 1370. Bha 
lain a nis air a dhoigh, oir b' uirainn e 'athair 
ceile a radh ris an righ. 

B'o Iain nan Eileinean mac Aonghuis Gig 
mhic Dhomhnaill mhic Raonaill. B'e Amaidh 
Nic-Ruari nighean Ruari mhic Ailein mhic Ruari 
mhic Raonaill. B'e Mairearad Stiubhart nighean 
Roib Stiubhart, mac Mairsili Bhrus, nighean 
Chiorstaidh Nie Ruari, nighean Ailcin nihic 
Ruari, mac Ruari mhic Raonaill. 

Tha e air innse dhuinn ann an sean leabhar 
eachdraidh gu 'n do chomhaiiiich Mac-Aonghuis 
Aird-ghobhar do dh-Iain nan Eileinean Amaidh 
Nic-Ruari a chur bhuaith, ga 'n robh nairnhdeas 
aig Amaidh do Mhac-Aonghuis, agus gu 'n robh i 

na 'meadhon air Ddmhnall Mac-Gilleain a chur 
do clh-Aird-ghobhar a mharbhadh Mhic-Aonghuis 
is choig mic, agus a ghlacadh a chuid fearainn 
dha fhein. Cha 'n fheil ann san naidheachd so 
ach na dearg bhreugan. Phos Iain nan Eileinean 
Amaidh Nic-Ruari mu 'n bhliadhna 1337, agus 
bha nighean aige rithe do 'm b' ainm Mairi. 
Chuir c Amaidh bhuaith mu 'n bhliadhna 1358, 
agus phos e Mairearad Stiubhart. Phos Lachainn 
Lubanach, triath Dhubhairt agus ceann-cinnidh 
Chloinu Ghilleain, Mairi, nighean Iain nan Eil­
einean agus Amaidh Nic-Ruari, anns a bhliadhna 
1366. B'e Eachann Ruadh nan Cath mac 
Lachainn Lubanaich agus Mairi. Thuit Eachann 
Ruadh am blar Harla, an 1411. 

Rugadh Lachainn Broiinach mac Eachainn 
Ruaidh nan Cath mu 'n bhliadhna 1393. Rug­
adh Domhnall mac Lachainn Bhronnaich mu 'n 
bhliadhna 1413. So an Domhnall a ehaidh do 
dh-Aird-ghobhar's a chuir as do M.hac-Aonghuis. 
A nis is ann mu 'n bhiiadhna 1432 a ghabh e 
seilbh air Aird-ghobhar. B 'c Domhnall mac 
Lachainn Bhronnaich, mac Eachainn Ruaidh, 
mac Mairi, nighean Amaidh. B' i Amaidh mar 
so mathair a sheananihair. Tha e soilleir mar so, 
ma's i A maid h a chuir an cciinn Dhomhnaill a 
dhol do dh-Aird-ghobhar a mharbhadh dhaoine, 
nach robh Domhnall Bin a Bhocain riamh na b' 
colaiche air spioradan na bha Domhnall Aird-
ghobhar. 'S e Alasdair Mac-Dhomhnaill, ogha. 
Iain nan Eileinean, a thuirt ri Domhnall mac 
Lachainn Bhronnaich ma bha e 'g iarraidh fear-
ainn e dhol do dh-Aird-ghobhar. Tha moran de 
nithibh matha ann an sean eachdraiuhean, ach 
tha moran de sgeulaehdan gun bhonn annta. 

Bliadhna math ur do luchd-leughaidh Mnio-
TALLA. A. M. S. 

Latha nil bliadhn' irire, 1901. _ 
• 

LITIR A CEAP NOR. 

Is i an oidhche nochd an oidhche mu dheireadh 
dheth 'n bhliadhna so. Is i mar an ceudna an 
oidhche mu dheireadh dheth an naoidheamh ceud 
deug bliadhna o theachd ar Slanaigliear a dh' 
ionnsuidh an t-saoghail so air ar son. 'Nuair 
ghabhas sinn beachd air a chunntas a tha na 
paipeirean-naidheachd a' toirt dhuinn mu thimch-
iol! gach adhartas a thainig air an t-saoghal re a 
cheud bliadhna (cerdury) a tha nis a' criochnach-
adh, buinidh dhuinn a radh lo cridheachan tain-
geil agus iriosail :—"Cionnas a tha 'n Tighearna 
air a bhi 'g oibreachadh." Tha cuid de shochair-
ean aig sluagh cumanta an t-saogha.il a nis, nach 
robh eadhon aig righrean anus na linntean a dh' 
fhalbh, agus mu thearinas sinn ri 'n toirt fainear, 
tha iad ni's lionmhoire na gu 'n urrainn siim_an_ 
aireamh. Nac'u mor an luathas leis am bheil e 
comasach do dhaoine dol thairis air tir no cuan a 
nis, seach mar b'urrainn air sinnsearan a dhean-
amh 'n an la fein? Nach aithghcarr a gheibhear 
fios ach gu beag as gach cearna dheth 'n t-saoghal 
's an la sam bhcil sinn beo? Cha 'n e sin a mhain 
ach labhraidh daoinc ri 'cheile troimhe an tele­
phone god bhiodh iad astar ro mhor o cheile. 
Ach ciod am math dhomhsa teannadh ri luaidh a 
dlieanamh aim an litir bhig mar so, air gach inn-
leachd iongantaich a fhuair daoine mach re a 
cheud bliadhna tha nis a' criochnachadh, 'n uair 
tha mi cinntcach gu'n gabhadh e bliadhna iomlan 
dheth 'n MIIAC-TALLA gu mion chunntas a thoirt 
mu'n timchioll gu leir. 

Tha 'n gcamhradh air tighinn oirnn 's an aite 
so da riieadh; ach ged naeh robh moran reodhaidh 

http://t-saogha.il

againn fathast, tha mu dba tbroidh sneaehda air 
an talarnh. 

Gcd bha 'n co-thional so air a Ihrcigsinn cho ro 
sgiobalta leis an Urr. Lachainn Beutan, mu 
thoiseach a mhios s'a chaidli, eha deacbaidh air 
fagail dhuinn feiri cho fada's a b' eagal Icinn aig 
an am. Air an dara la fichead de'n rabios so, 
thainig an t-Urr. Iain D. MacPharlain agbabbail 
uite. Tha sum toiliehte 'bhi faichm gu bheil 
anion Mr. MacPharlan agus a' mlinaoi a' faotainn 
fior dheadli ebliu o'n chomhthional anns an robh 
iad air a bhi saoithreachadh o chionn sheachd 
bliadhna. Mar sin bidh sinn ag amharc a mach 
air son sith agus soirbheachadh re na h-uine dh' 
fhaodas an Tighearna dheoinauhadh mar aodbaire 
do 'n cbomhbhional so. Faodaidh mi radh ann an 
so, god nach robh sinn idir toilichte Mr. Beutan 
a dbol a dhealachadb ruinn cho luath, .agus roar 
shaoil sinne, air bheag aobhar, gu 'n robh e fein 
agus au comhtiiioual gle riaraichte le 'eheile re 
na h-uino bha e saoithreachadh 'n ar measg, agus 
's e ar dochas gur amhuil a bhios e fein agus an 
comhthional a dh' ionnsuidh am bhcil e nis air a 
dhol. 

Ann an criochnachadh na litir so ceadaichear 
dhomh beagan fhacal a sgriobhadb a tbaobb 
luchdfeich MHIC-TALLA. Tha cuimhne agam air 
beagan dbelb na thuirt MAC-TALLA mu thimch-
ioll cuid dhiubh sin o chionn ghoirid—mar a 
lubadh iacl an gluintean ann au urnuigh an am 
dol a laidhe, &c. 'S i mo bharail nach faigh 
urnuighean an t-seorsa eisdeachd idir. Nach 'eil 
an fhirinn ag innse dhuinn ma bheir sinn speis 
do 'n olc 'n ar cridbe nach eisd an Tigheama ri 
ar n-nrnuigh, agus mur iii olc a bhi 'cumail a 
chuid fein o MHAC-TALLA, ch.a 'n 'eil fios agam 
eiod e olc no peacadh. M. D . 

Ceap Nor, Des. 31, 1900. 
-<K>* : 

SGEULACHDAN AR A BI AN AC H. 

Beder, Prionnsa Phersia. 

OAIB. X V I 

Thug Beder taing agus buidheachas do dh' 
Abdallah ann am briathran cho freagarach 
agus eho durachdach 'sa b' aithne dha air son 
gaeh oidhirp a thug e air a dhion o chumh-
achd na ban-draoidh. Agus an deign dhaibh 
an tuilleadh comhraidli a bhith eatorra, thill 
Beder air ais do 'n luehairt. An uair a rain-
ig e, thuig e gu 'n robh a' bhanrigh 'g a 
fheitheamh anns a' gharadh agus i 'gabhail 
fadachd gu leor. Ghabh e direach far an 
robh i, agus cha bu luaifclie thug i an aire dha 
na choisich i le cabhaig 'na choiimeamh. 
" Mo Bheder gaoil," ars' ise, " tha e air a radii 
agus sin le firinn, nach 'eil rud sain bith a 
uoehdas mend agus neart a' ghaoil cho mor 
ri dithis a th' ann an gaol a bhith car nine 
air an cumail o choile., Cha robh fois 
aig in' inntinn o 'n a dh' fhalbh tliu, agus 
saoilidh mi gu 'in bheil bliadhnachan ann. 
Na 'n robh thu air a bhith beagan na b' 
fhaide gun tilleadh, bha mi air falbh g' ad 
iarraidh." 

" A bhaintighearna," arsa Beder, " faod-
aidh sibh mo chreidsinn an uair a their mi gu 
'n robh mi 'gabhail fadachd gu leor gus am 
faighinn tilleadh. Ach clia b' urrainn domh 
faighinn air falbh o bhrathair in' athar. 
Tha gradh mor aige dhomh, agus bu ghoirid 
leis an uine a chuir mi seachad 'na chuid-
eaclid, o'n a bha e uine mhath gun in' fhaicinn. 
Bu nihiann leis mo chumail na b' fhaide, ach 
sgar mi mi-fhin uaithe gus tighinn far an 
robh an gaol 'ga m' tharuinn. Dheasaich e 

biadh dhomh, ach o nach d' fhuair mi uine 
gus a ghabhail thug mi leam e, agus bu 
mhiann learn gu 'n gabhadh sibh rud dheth." 

Bha 'in bonnaeh air a phasgadii aig .Beder 
ann an lieapiginn gu grimi, agus an uair a 
thug e mach e, thuirt e ritlie, " Tha mi 
'guidhe air bhur moraclid gu 'n gabh sibh e." 

" Gabhaidh mi e le in' uile chridhe," ars' a' 
bhanrigh 's i 'breith air as a laimh, " agus 
ifchidh mi e gu toileach air do sgath fhein, 
agus air sgath bhrathar d' athar. Ach mu 
'm blais mi air, bu mhiann leain gu 'n itheadh 
tusa rud dhe 'n bhonnach so a rinn mi fhad's 
a bha thu air falbh.*' 

" A bhanrigh mhaiseach," arsa Beder, agus 
e gabhail a' bhonnaieh gu toileach as a laimh, 
" cha tig rud sain bith a do lamhan ach rud 
math; agus is gann a theid again air mo 
thaingealachd a chur an geill dliuibh air son 
an fhabhair a tha sibh a' deanamh rium." 

Chuir Beder gu gleusda am Ijonnach a thug 
a' bhanrigh dha aim an aite a' bhonnaich a 
thug Abdallah dha; agus an uair a bhrist e rud 
dhe 'n bhonnaeh a thug Abdallah dha, dh' 
ith c m' a coinneanih e. Agus an uair a bha 
e ' ga ith.eadh, thuirt e, "Ah ! 'bhanrigh, cha 
do bhlais mi air aran riamh cho blasda ris." 

Thachair gu 'n robh iad aig taobh an t-
sruthain anns an am, agus an uair a chunnaic 
i gu 'n do shluig e an greim a bha 'na blieul, 
thog i lan a boise dhe 'n uisge, agus an uair 
a thilg i air Beder an clar an aodain e, thuirt 
i, " A chreutair thruaillidh ! na bi na's fhaide 
'nad dhuine, ach bi ann an eruth seann eich, 
agus bi dall agus erubach." 

An uair a chunnaic a' bhan-clraoidh nach 
robh buaidh sain bith aig na briathran a 
labhair i air Beder, agus nach d' rinn e ach 
clisgeadh le eagal, dh' fhas a h-aodann dearg, 
agus thuirt i, " A Bheder ghaoil, na biodh 
eagal sam bith ort, cha 'n eirich beud dhut. 
Cha robh mhiafm orm cron sain bitli a dhean-
amh orfc; cha robh mi ach feuch ciod a their-
eadh tu. Bu inhi am boirionnach cho tvuagh 
's cho truaillidh 's a tha beo na 'n tugainn 
oidhirp sam bith air do chur 'na leithid sid 
de riochd, cha 'n ann a mhain an deigh nam 
mionnan a thug mi, ach mar an ceudna an 
deigh a liuthad comharradh a noclid mi air 
mo ghradh dhut." 

" A bhanrigh chumhachadh," arsa Beder, 
" ged a tha fhios is cinnt agam gur ann ri 
feala-dha a bha sibh, gidheadh ghabh mi 
clisgeadh an uair a chuala mi sibh ag ordach-
adh mi bhith air mo chur an riochd ainnih-
idh. Ach na abramaid an corr m' a dheidh-
inn. Agus o 'n a dh' ith raise rud dhe 'n 
aran a thug sibhse dhomh, bu mhiann leam 
gu 'n itheadh sibh a nis rud dhe 'n aran a 
thug mise dhuibh." 

Bha fhios aig a' bhanrigh nach robh doigh 
aice air a h-earbsa ann am Beder a nochdadh 
na b' fheaiT na rud dhe 'n aran itheadh, agus 
anns a' mhionaid bhrist i rud dhe 'n aran, 
agus dh' ith i e. Cha luaithe dh' ith i c na 
thainig trioblaid oirre, agus cha b' urrainn i 
gluasad as a' bhad anns an robh i. Gun dail 
sam bith thilg Beder lan a bhoise dhe 'n uisge 
oirre ann ag clar an aodain, agus thuirt e, 
" A bhan-draoidh ghraineil, na bi na's fhaide 
'na d' bhoirionnach, ach bi anns a' mhionaid 
ann an riochd capuill." 

Ann am priobadh na sul blia banrigh Labi 
ann an riochd capuill cho briagha's a chunn­
aic duine riamh. Agus bha i air a cur cho 
mor bhar a siuil leis mar a thachair dhith 's 
gu 'n do thoisich i ri sileadh nan dear gu 
frasach,- rud nach d' rinn capull riamh roimlie. 
Chrom i a eeann thun an lair air beulaobh 
Bheder, a' smaointean gu 'n gabhadh e truas 
dhith ; ach god a bhiodh truas aige rithe, cha 

robh e 'na ehomas cuideachadh sam bith a 
dheanamli leathe. Thug e leis i do 'n stabuill, 
agus thug e do ghille-stabuill i gus srian a 
chur 'na ceann, ach cha robh srian anns an 
stabull a fhrea; :udh oirre. Thug so air da 
each fhaotainn deiseil, each dha fhein agus 
each eile do 'n (iiille-stabuill, agus dh' fhalbh 
iad le cheile leatha far an robh Abdallah. 

An uair a ciumiaic Abdallah Beder a tigh­
inn leis a cha pull, thuig e gu 'n d' rinn e 
mar a choml drlich e dha. "A bhan-draoidh 
mhollaichte,' ars' esan ris fhein, agus e gle 
aoibhneach, "air a' cheann mu dheireadh 
fhuair thusa diol-thuarasdal dligheach air son 
an uilc a bha thu 'deanamh." 

Thainig Beder bhar muin an eich aig dorus 
Abdallah, agus chaidh e steach do 'n bhuth-
aidh. Choir e failte chridheil air, agus thug 
e mile fcai i g dha air son a liuthad gniomh 
math a rinn e dha. Dh' innis e dha a h-uile 
car mar a thachair, agus thuirt e ris nach 
robh aon srian ri fhaotainn a fhreagradh air 
a' cliapull. Gun dail fhuair Abdallah srian 
a fhreagair oirre cho math's a dh' iarrteadh. 
Agus cho luath's a thill Beder an gille-stab-
uill air ais leis na h-eich, thuirt Abdallah, 
"Mo tliighearna, cha 'n 'eil aobhar dhut fuir-
oach na's fhaide anns a' bhaile. Theirig air 
muin a' chapuill, agus marcaich air ais do do 
rioghachd fhein. Tha aon chomhairle again 
ri thoirt ort, agus is e sin, ged a thigeadh ort 
dealachadh ris a' cliapull, nach dealaich thu 
gu brath ris an t-srein." 

Gheall Beder gu 'n deanadh e mar a 
chomhairlich Abdallah dha; agus an uair a 
ghabh e a chead dhe 'n t-seann duine choir, 
dh' fhalbh e. 

Cha bu luaithe chaidh righ Phersia am 
mach as a' bhaile na thoisich e ri smaoineach-
aclh air cho fortanach's a bha e an uair a 
fhuair e sabhailte air falbh o chumhachd na 
ban-draoidh, an deigh a' chunnairt amis an 
robh e gu n cuireadh i aim an riochd ainmh-
idh e. iv&H.i? 

An eeann tri latha rainig e baile mor, agus 
an uair a bha e aig ioinall a' bhaile thachair 
seann duine tlachdar ris a bha 'coiseachd do 
thaigh-comhnuidh a bh' aige an taobh am 
muigh dhe 'n bhaile. An uair a chuir an 
duine stad air, thuirt e, "Mo thighearna, am 
faod mi 'fhaighneachd co an cearn dhe 'n 
t-saoghal as an d' thainig sibh?" 

Stad Beder, agus dh' innis e dha co as a 
thainig e. Am feadh's a bha iad a' comh-
radh, thainig seana bhean far an robh iad, 
agus an uair a sheas i tiotadh agus a thug i 
an aire do 'n chapull, thoisich i ri osnaich gu 
goirt agus ri sileadh nan deur gu frasach. 

Sguir Beder agus an seann duine dhe 'n 
chomhradh a bh' eatorra an uair a chunnaic 
iad an staid amis an robh an t-seana bhean, 
agus dh' fheoraich Beder dhith ciod a b' 
aobhar gu 'n robh i 'gul's a' caoidh air an 
doigh ud. 

"Oclian! mo thighearna," ars' ise, "tha mi 
'gul 'a a' caoidh a chionn gu 'in bheil an cap­
ull sin a tha fodhad anabarrach coltach ris a' 
chapull a bh' aig mo mhac. Tha mi fhath-
ast 'g a caoidh air a sgath-san. Agus their-
inn gur i so a' cheart chapull a bh' aigesan 
mur b' e gu 'm bheil fhios agam gu 'n d' 
fhuair i bas. lleic rium i, tha mi 'guidhe ort, 
agus bheir mi dhut a lan luach air a son, 

j . • » agus moran uamg. 
"Mo bhean mhath," arsa Beder, "tha doil-

ghios gu leor orm air do shon, ach cha 'n 'eil 
an capull ri bhith air a reic idir." 

"Ochan! mo thighearna," ars' an t-seana 
bhean, "air son gradh Dhe na diult dhomh 
am fabhar a tha mi 'g iarraiclh." 

(Bi leantuinn.) 

A' Bhliadhn' Ur. 

Air a Chur a Mach Uair 'san t-Seachdain. 

A P H R I S . 

Bliadhna $1.00 
Sia Miosan 50 
Tri Miosan 30 

Cuirear am paipear ga luchd-gabhail aim an 
Breatunn, an New Zealand, 'd an duthchannan 
coin eile air son 1.52 neo 6s. 3d. 'sa bhliadhna. 
Tha'phris ri bhi ail a phaigheadh toiscach na 
bliadlma. 

Biodh tfach iitir us eile air a scoladh gu 

PUBLISHERS MAC-TALLA, 
Sydney, Cape Breton. 

DI-HAOINE, I A N U A R A I D H 11, 1901. 

Bha duine stigli an la roimhe agus 
thuirt e nach biodh e as aonais Mmc-
TALLA ged a cbosgadh e tri dolair 'sa 

bhliadhna dha. Bha fear eile stigli 
aig am eile agus gheall e gu 'n toisich-
eadh e air gabhail a' pliaipeir cho 
luath 'sa dh' fhasadh e uiread ri aon 
de phaipearan mora Mhontreal us 
New York. Nach b'e fhein am fior 
Ghaidheal ! 

Gheibhear aireamh mhath de dh' 
ainmeannan muinntir a phaigh anns 
an aireamh so. Tha sinn ag iarraidh 
air neach sam bifch a chuireas air adh-
art airgead fios a chur ugainn mur 
faic e 'ainm am measg chach an iiine 
ghoirid. Ach deanadh iadsan a chuir 
ugainn am paigheadh o chionn ghoirid 
feitheamh gus am faic iad aireamh na 
seachdain s'a tighinn, oir b' fheudar 
dhuinn roinn dhe na h-ainmean a 
chumail air ais air an turus so. 

Tha sinn duilich nach robh e 'n 
comas MIIIC-TALLA a chairdean a 

ruigheachd air an t-seachdain s'a 
chaidh. Bha e air a chumail air ais 
le ni a chaidh cearr mu'n inneil chlo-
bhualaidh nach gabhadh leasachadh air 
chabhaig; churn sin aireamh an 28mh 
latha de Dhcsember gun fhalbh as 
an oifis gus an 4mh latha dhe 'n mhios 
so, an latha bu choir aireamh eile bhi 
mach. Feuchaidh e ris a chall a 
deanamh suas d'a leughadairean mu 'n 
tig an samhradh. 

T H A Comhairlean nan siorrachclan 
cruinn air an t-seachdain so. Tha 
siorrachel Cheap Breatunn aig an am 
so ami an suidheachadh na's fhearr na 
bha i o chionn iomadh bliadhna; tha 
gach cosguis a bha ri phaigheadh fad 
na bliadhua s'a chaidh paighte, agus 
tha tri mile's sia ceud dolair ri 'creicl-
eas 'sa bhanca. Tha tigh curtach ur 
ri bhi air a thogail am bliadhna, agus 
bidh an seann tigh curtach 's an talla 
air an creic. Thatar mar an ceudna 
'bruidhinn air an tigh-caothaich a 
chreic agus tigh ur a thogail am mach 
air an duthaich, far am bi fearann ri 
fhaotainn na's saoire na tha e timch-
ioll a' bhaile. 

LE A N S A C H A M A K A X . 

Tha 'bliliadlui' aig a ceann, 
Le 'campar, trioblaid is cradh, 

'S le aighear is si'igradh, 
Sunndach, cridheil aig pairt: 

Tha cuibhrionn gach aoin dhinn 
Roinnt' a'm freasdal do ghraidh, 

Mar 'rimaich tlm flicin, 
A Dhe, 'tha 'riaghladh's gach ait'. 

Aig meadhoin na h-oidhch', 
Le suim is aire thoirt dha, 

Gu 'n d' bhuail cia uair dlieug, 
'S oha teid aon bhuille dhuibh cearr: 

Tha duilleag as ur 
Air dunadh dhuinne's i Inn, 

A chumail air chuimlm' 
Gach smaoin, gach gnionih agus radii. 

Aig toiscaeh bliadlm' uire, 
Uuisgeamaidne 'na thrath, 

'Cur romhainii le curam 
Cursa 'ghabhail a's fhearr; 

'G ath-cheannach na h-uiue 
'Struidh sum uile gun sta; 

Oiv, laithean ar cuairt 
Neo-bbuiin air thalainh a ta. 

Tha tiom 'ruith gu luath— 
Gach uair is mionaid mar sgail— 

Tha siorruidheachd bhuan 
A nuas a' teannadh gun clail: 

Aig toiseach bliadhn' air' 
Gu h-unih'l biouiaidne -nad lath'r, 

Ag urnuigh riut fein, 
Mu 'n teid ar ceumannan Cearr. 

Solus. 

TIIA mi air son facal misnich a 

thoirt do d' luchd leughaidh a thaobh 
an suilean. Na biodh eagal orra nach 
bi solus oidhche aca cho math ri sol­
us latha gu leughadh do dheadh naigh-
eachdan, 's gu foghlum fhaotainn 
mu na laithean a dh' aom agus gliocas 
air son na laithean ri teachd. Ged 
dh' fhag a chuideachd Gheancach 
taobh an iar Loch Ainslie gun olla 
fhaighinn, cha 'n aim mar sin a tha 
a thaobh cuideachd Nobha Scotia air 
an taobh a tuath. Chaidh iad sios 
mu sheachd ceud troidh agus bha 'm 
pump a toirt a nuas beagan olla gach 
latha a measg gach stuth eile a bha e 
togail. Cha bhiodh agad ach biorain 
teine 'chuir ris's dh'eireadli an lasair 
suas troidh o's a cheann. Thachoimh-
earsnachd eolach air a sin. Cha 'n eil 
teagamh nach eil an olla ann, co dhiu 
a tha lochan no tobair mhora dhi ami 
no nach eil. N a ' m buaileadh iad 
locli mor dhi aon uair bhiodh 
aimhnichean olla againn anns an 
fhasach. Far a bheil iad a cladh-
ach tha na clachan gu h-iosal ni-eigin 
air an oir no air an leth-oir, agus, mar 
sin, tha'n uidheam thollaidh buailteach 
an toll a dheanainh air fhiaradh an 
deigh a dhol sios fada tre'n talamh's 
tre na creagan uachdarach. Tha sin 
na dhragh mor nuair nach eil an toll 
ach cumhann. Faodaidh mu dheir­
eadh an uidheam a thighinn gu bhi 
air a teannachadh co mor san toll 's 
nach teid aic air oibreachadh. Ach 
tha mi 'n dochas nach fhada 
gus am buail i tobar no cuisle mh6r a 
bheir seachad olla air son Gaidhil 'us 
Goill. D. D. 

Broad Cove, Nollaig, 1900. 

1 ^ ^ 

Nova Scotia Furnishing Co., 
A chuideachd a's motha tha 'n Canada 
air son deanamh us creic 

L I M I T E D 

AIRNEIS - TAIGHE 'S BRAIT - URLAIR. 
T H A STOC MOR D A O N N A N A G A I N N A I R L A I M H 

' N A R T A I G H - C E A N N A C H D A I R 

Sra id Shear lo t , Sidni , 
Tha sinn a' creic gach seors' innsridh air an cuirear feum am broinn taighe. 

Tha ar prisean cearfc. Taghail againn. 

" Ceannaich o'n Chuideachd a's Motha, 's caomhain t' airgead." 

AMHERST BOOT & SHOE Mfg. Co., 
A m h e r s t , N . S . 

A Chuideachd Qhriasachd a's flotha tha 's na 
Roinnean Iseal. 

Tha ar Brogan, agus gach seorsa caiseirt a tha sinn a deanamh, an deigh ainm 
mor fhaotainn. 

Tha Mr. I). P. Domhnullach, a Stellarton, a' cur cuairt os ar leth air Ceap 
Breatunn's taobh an ear Nobha Scotia, uair 'sail raidhe. Ann am baile Halifaes 
tha sinn a' cumail aig 153 Granville Street. 

, * A n a b a r r a c h . 

Cot-Uachdair air $ 5 . 2 5 . 

Tha Cotaichean-uachdair air an creic an eile 
air pris moran na 's airde na so, nacli eil faisg 
cho math ris, ann an aodach no ann an 
deanamh. 

SGHEAN A'S FHEARR 

AIR PRSSEAN EILE. 

$5.75, $7.50, $8.00, $12.00 
i nn/HAi nn a n s t o r ^ 

i f f i i j i n m o . 
air Sraid Shearlot. 

Nuair a bhios tu ceanach ni sam bith air son na dacliaidh, 's coir dhut a bhi 
cinnteach gu bheil e math. Cha'n eil ni a's dorranaiche na Airneis Ur fhaot­
ainn a tha air a droch dheanamh, no Brat-urlair a tha crion. Againne 
gheibhear an deanamh's an stuth a's fhearr. 

Airneis Ghrinn 
Iomadh seorsa ur agus eireachdail. 

Brait-Urlair Bhriagha 
Na seorsachan a bhios buan 'sa chumas an dath. 

Gaeh Seors' Innsridh Taighe 
Innsidh sinn gu toileach na chosgas e dhut rum no 
tigh uidheamachaclh. 

GORDON & KEITH, 
SIDNI, C. B. A. T. GRANT, m a n a g e r 

Tha a' bhreac a sgoileadh air feadh 
ceann a tuath New Brunswick. Cha 
d' thugadh ionnsuidh cheart air an 
euslaint a chur as nuair a bhrist i 
mach, air neo cha 'n fhaigheadh i 
sgaoileadh mar a rinn i. 

Chaidh Su Hai, an Sineach a mhort 
am Baran von Ketteler, fear-ionaid na 
Cearmailt ann am Pekin, a chur gu 
bas an lathair moran sluaigh air an 
latha mu dheireadh dhe'n bhliadhna. 
Tha e coltach gu bheil Sina a' dol a 
ghabhail ri cumhachan nan riogliachd-
an Eorpach. 

Air do Mhr Chamberlain fios a lei­
geil dh' ionnsuidh nan colonies gu 'm 
biodh an Biaghladh Breatunnach gle 
thoileach tuilleadh shaighdearan a 
ghabhail uapa air son a dhol a chog-
adh an Africa mu Dheas, thairg sia 
ceud deug duine ann an Australia's 
da mhile ann an New Zealand falbh 
cho luath 'sa ghabhas iad cur an 
uidheam. Cha 'n eil teagamh nach 
dean aireamh de mhuinntir Chanada 
iad fein a thairgse an uine ghoirid. 

Air an latha mu dheireadh dhe 'n 
t-seann bhliadhna, bha dorsan a' 
phriosain ann an St. John, N. B. air 
am fosgladh, 's thugadh an saorsa do 
na bh' ann de phriosanaich, coig duine 
fichead. Cha robh cionta mhor air a 
chur as leth aon dhiubh, agus air an 
aobhar sin cha robh e air a mheas mi-
fhreagarrach an leigeil ma sgaoil. 
Cha bhiodh e glic a leithid a dhean­
amh anns a h-uile priosan 'san diith-
aich. 

Sguir na meinneadairean ami am 
meinnean guail Phictou a dh' obair 
air an tseachdain s'a chaidh ag iarr-
aidh tuilleadh tuarasdail. Bha an 
aireamh nihor dhiubh a' faotainn da 
dholair gu leth 'san latha's ag obrach-
adh naodli uairean. Bha iad ag iarr-
aidh 30c an latha bharrachd air sin. 
Bha an gual cho gann 'sa creic cho 
math's gu 'n do dh' aontaicheadh an 
tuarasdal a bha dhith orra thoirt 
dhaibh, agus an ceann latha no dha 
clriidh iad air ais a dh' obair. 

Tha am banca bha roimhe so a' dol 
fu 11 ainm Merchants Bank of Halifax 
a n'se fo ainm ur, "Banca Rioghail 
C-....nada." Chaidh notaichean ura 
i-hiir am mach air an darra latha dhe 
:i i! liadhna iiir, notaichean a tha air 

v.- !6-bhualadh an dathan nach fhacas 
all- .drgead-paipeir's an diithaich so 
riaiiih roimhe. Tha iad mar sin air 
>o\i i'hagail doirbh do luchd-deanamh 
an airgeid mheallta an leithidean a 
(Ihcmamh. 'Se so a cheud bhanca 
thainig do Shidni; agus tha deich 
bluulhna fichead o'n chaidh fhosgladh 
aim an toiseach. 

i'.idh cuimhn' aig ar leughadairean 
h:.'- Carl Creelman, an duiu' 6g a dh' 
fhilbh a Truro, N. S., air an t-samh-
i.-!,lh s'a chaidh air son cuairt a chur 
air an t-saoghal le rothair, gun airgead 
no .ii sarn bith eile air a shiubhal a 
<•' nidicheadh leis. Fhuair Iain Mac 
lj heain, Sidni Forks, litir o chionn 
uh'-nid o charaid dha fhein, Niall 
i) ''ihnullach, a tha 'na oifigeach anns 
ail ileiseamaid Dhuibh, a tha aig an 
a .; .so am Benarres, 's na h-Innsean 
an Ear. Bha Creelman 'sa bhaile sin 
n.i.dr a sgriobh e an litir; bha e bea-
g i; i roimhe sin tinn 'san tigh-eirid-
; i, ach bha e air a dhol am feobhas. 
I ilia duil aige dhol as na h-Innsean do 
Chape Colony an Africa mu Dheas. 

Chaidh luach sia millean air fhich-
ead dolair a thoirt a meinnean oir 
Chanada air a bhliadhna s'a chaidh 
Chaidh beagan a bharrachd air leth 
millean dolair dhe sin a thoirt a 
meinnean Nobh Scotia. 

Chaidh aireamh mhor thaighean a 
thogail anns a bhaile air a' bhliadhna 
dh' fhalbh, agus tha e nise gu math 
na's furasda do dhuine aite-comhnuidh 
fhaotainn na bha e mu'n am so an 
uiridh. Ach tha e fhathast air u'air-
ibh doirbh gu leor do dhaoine thig air 
an trein anmoich aite-cadail fhaotainn. 
Oidhche Di-mairt s'a chaidh b ! fheudar 
do thriuir a thainig mar sin an oidhche 
chur seachad an oifis nam maor. 

Bha an cordadh eadar Canada's na 
Staidean leis am bheil cead air a thoirt 
do na soithichean-iasgaich Geancach 
tigh'n do phuirt Chanada a eheannach 
biadhaidh lion us nithean eile air am 
bi iad a' cur feura, air urachadh air 
son na bliadhna so. Cha 'n eil cordadh 
seasmhachdhe'n t-seorsa so eatorra idir; 
tha e air a dheanamh o bhliadhna gu 
bliadhna, agus faodaidh Canada diult-
adh a dheanamh bliadhna sam bith. 

Thachair droch sgiorradh ann an 
Dominion No. 2, faisg air Glace Bay, 
Di ciaduin air an t-seachdain s'a 
chaidh. Spraidh da cheud punnd 
dynamite gun fhios ciod a dh' aobhar-
aich e. Bha an tigh anns an robh e 
air a chur 'na spealgan, agus bha 
ceathar dhaoine a bha faisg air air an 
goirteachadh; chaill fear dhiubh te 
dhe shiiilean, agus bhristeadh cas fir 
eile, 's bha gach aon dhe'n cheathrar 
air am bruthadh 's air an gearradh gu 
dona. 

Rainig Morair Roberts Sasunn air 
an latha mu dheireadh dhe 'a bhliadh­
na, agus chuireadh fai'to air nach do 
chuireadh eadhon air Wellington nuair 
a thainig e dhachaidh an deigh blar 
Waterloo. Bha Prionnsa Wales agus 
aireamh de'n teaghlach rioghail g'a 
choinneachadh; chuir a bhanrigh fios 
air, agus rinn i Iarla dheth. Tha 
Morair Roberts na shaighdear cho 
treuu agus 'na dhuine cho ionmhuinn 
's nach measar urram is urrainn a 
dhuthaich a chur air tuilleadh us mor 
no math dha. 

On thoisich an cogadh anns na 
h-Eileanan Philippeach, bha sgeula-
bais Aguinaldo, ceannard nan ceann-
airceach a tighinn gu math trie agus 
cha robh uair a thigeadh i nach robh 
sgeul eile a tighinn ag innse gu robh e 
beo. Tha sgeul a bhais a nis air tighinn 
aon uair eile, agus tha barrachd de 
dhreach na firinn oirre na bha oirre 
riamh roimhe A reir na sgeula 
so tha faisg air da nihios o'n 
chaochail e, ach chaidh a chumail an 
cleth, air eagal gu 'n cuireadh bas an 
ceannaird na ceannaircich gu mi-
mhisnich. 

Ann am Manchester, an Sasunn, 
bha moran tinneis agus ioinadh bas 
air am aobharachadh le leann puinn-
seanta. Chaochail coig duine fichead 
roiinh 'n cheathramh latha dhe 'n 
mhios so, agus bha aireamh mhor tinn 
's cuid dhiubh sin air nach robh coltas 
gu 'n rachadh iad am feothas. Tha 
na grudaiream a bha deanamh an 
leanna ri bhi air an toirt gu cuirt air 
son a bhi cleachdadh a phuinnsean; 
bha iad 'ga chur ann air son am bias 
a neartachadh, ach rinn e bharrachd 
us sin. 'S e 'n aon doigh is fhearr do 
dhaoine 'nuair a bhios iad a' dol a dh' 
61 leann no stuth laidir eile, gun 61 
idir. 

>eic=a=mach Mhor 
DE^ 

dh' Aodach Deante, 
Cotaichean=Uachdair, 
agus Aodach Cloinne. 

Tha sinn a dol a chreic na th' againn de 
dh' Aodaichean romh dheireadh na bliadh-
na. Is e so creic a's motha bh' ann am 
bliadhna, agus is coir dhut an cothrom a 
ghabhail air thu fhein a chomhdach air 
choinneamh a gheamhraidh, fhad 'sa dh' 
fhaodas tu sin a dheanamh cbo saor. 

. Sutherland & C O . 

SEALL ANN AN SO AIR 

AN A T H SHEACHDAIN ^ 

, A i r $ o b S A N A S b h o . . 

De&>.Ibh&.d&k.ireak.n, 

& DODGE, 
Sidni, C . B. 

F. 

Tha stoc iomlan dhiubh againn, agus 
air prisean a tha ceart. 

Beio ShSeigheachan 
anns na seorsachan a leanas: Musk Ox, 

Gobhar Dubh, Gobhar Glas, Wombat, agus 
bian ainmeil an Saskatchewan Buffalo. 

i C C Luchd=rcic Charbad, Acuimi agus Thrunc= 
aichean, - - SIDNI, C. B . 

Tha againn air an rathad a' tighinn 

I^chd^d^'FHIIJR MATHTeaghlaich 

a theid againn air a chreic riut fhein's ri do 
choimhearsnaich air 

$ 4 . 0 0 a m Bara i l l e fhacl'samhairease. 

Is fhiach e a h-uile sent de 

4 . 2 5 a m Bara i l l e 

F . & J . 
Drochaid an Rathaid Iaruinn, 

' S I D N I , C. B. 


